
Gwelsom fod y staff yn ymrwymedig i ddarparu gofal o safon
uchel.

Roedd protocolau addas ar waith i reoli risgiau, iechyd a
diogelwch a phrosesau rheoli heintiau.

Gwnaethom nodi meysydd i'w gwella, ond ni nodwyd unrhyw
achosion o ddiffyg cydymffurfio a'r rheoliadau.

Nodwch fod canfyddiadau'r arolygiad yn ymwneud a'r adeg y
cynhaliwyd yr arolygiad.




Yr hyn a wnaethom

Ceir manylion llawn am y ffordd rydym yn arolygu'r GIG ac yn rheoleiddio
darparwyr gofal iechyd annibynnol yng Nghymru ar ein gwefan.

Cwblhaodd Arolygiaeth Gofal lechyd Cymru (AGIC) arolygiad iechyd meddwl
annibynnol dirybudd yn Ysbyty St Peter ar 17 Hydref 2022 gyda'r nos, ac ar y
diwrnodau canlynol, sef 18 a 19 Hydref.

Adolygwyd yr unedau canlynol yn yr ysbyty yn ystod yr arolygiad hwn:

e Uned Brecon
e Uned Caldicot
e Uned Raglan

Roedd ein tim ar gyfer yr arolygiad yn cynnwys dau Arolygydd AGIC a thri
adolygydd cymheiriaid clinigol (a oedd yn cynnwys yr adolygydd enwebedig o dan y
Ddeddf lechyd Meddwl). Arweiniwyd yr arolygiad gan un o Uwch-arolygwyr Gofal
lechyd AGIC.

Mae'r fersiwn gryno hon o'r adroddiad wedi'i chynllunio ar gyfer aelodau'r cyhoedd.
Mae adroddiad llawn, sydd wedi'i gynllunio ar gyfer y lleoliad, ac sy'n disgrifio'r holl

ganfyddiadau sy'n ymwneud a darparu gofal diogel a dibynadwy o ansawdd uchel
sy'n canolbwyntio ar gleifion unigol ar gael ar ein gwefan.


https://www.agic.org.uk/arolygu-gofal-iechyd
https://www.agic.org.uk/dod-o-hyd-i-adroddiadau-arolygu

Ansawdd Profiad y Claf Q

Crynodeb Cyffredinol

Gwelsom dim o staff ymroddedig a oedd yn ymrwymedig i ddarparu gofal o safon
uchel i'r cleifion. Gwelsom y staff yn rhyngweithio a'r cleifion yn barchus drwy
gydol yr arolygiad. Roedd y staff yn dangos agwedd ofalgar, dosturiol a llawn
cydymdeimlad at y cleifion. |

Nodwyd gennym fod y gwasanaeth hwn yn gwneud y
canlynol yn dda

e Roedd y staff yn rhyngweithio ac yn ymgysylltu a'r cleifion mewn ffordd barchus
e Gwaith tim da a staff sy'n llawn cymhelliant

e Gofal ar gyfer anghenion iechyd corfforol a risgiau unigol y cleifion.

Lle gallai'r gwasanaeth wella

e Ailddechrau cyfarfodydd cleifion cymunedol
e Cymorth eirioli ar y safle.

Darparu Gofal Diogel ac Effeithiol q

Crynodeb Cyffredinol

Gwelsom fod y staff yn cwblhau'r prosesau a'r dogfennau clinigol fel sy'n ofynnol.
Roedd prosesau ac archwiliadau sefydledig ar waith i reoli risgiau, iechyd a
diogelwch a rheoli heintiau. Mae hyn yn galluogi'r staff i barhau i ddarparu gofal
diogel a chlinigol effeithiol. Roedd dogfennaeth gyfreithiol i gadw cleifion o dan'y
Ddeddf lechyd Meddwl yn cydymffurfio & gofynion y ddeddfwriaeth. |

Nodwyd gennym fod y gwasanaeth hwn yn gwneud y
canlynol yn dda

e Roedd cofnodion meddyginiaeth a chofnodion cleifion yn gynhwysfawr ac yn
gyflawn, a gwelsom dystiolaeth bod archwiliadau rheolaidd yn cael eu
cynnal

e Roedd adolygiadau ymarfer cyfyngol unigol yn cael eu defnyddio i ddysgu
gwersi o ddigwyddiadau a llywio diweddariadau i gynlluniau cymorth
ymddygiadol cadarnhaol.

Lle gallai'r gwasanaeth wella

o ]Cynyddu nifer y larymau personol sydd ar gael i staff ac ymwelwyr
e Staff i wisgo tabardiau coch bob amser wrth roi a gweinyddu meddyginiaeth. \



ﬂywedodd y cleifion wrthym: \

Gwnaeth y cleifion y sylwadau canlynol:

Dywedodd y cleifion wrthym yr hoffent gael ymweliadau gan wasanaethau
eirioli.

Ansawdd Rheolaeth ac q
Arweinyddiaeth

Crynodeb Cyffredinol

Gwelsom dim o staff ymrwymedig a oedd yn deall anghenion y cleifion yn yr ysbyty
yn dda. Roedd cyfarwyddwr yr ysbyty yn arwain mewn ffordd ymroddedig a
brwdfrydig a chaiff ei gefnogi gan dim amlddisgyblaethol ymrwymedig. Roedd
cyfraddau cwblhau hyfforddiant gorfodol, goruchwyliaeth ac arfarniadau blynyddol
yn uchel ar y cyfan. Fodd bynnag, roedd angen gwella cydymffurfiaeth a
hyfforddiant cynnal bywyd sylfaenol a chodi a chario pobl yn fwy diogel. |

Nodwyd gennym fod y gwasanaeth hwn yn gwneud y
canlynol yn dda

e Gwelsom fod strwythur llywodraethu effeithiol ar waith yn nhermau
gweithgareddau archwilio rheolaidd a chyfarfodydd i drafod digwyddiadau,
canfyddiadau a materion sy'n ymwneud a gofal cleifion.

Lle gallai'r gwasanaeth wella

o ]Cyfraddau cwblhau rhai cyrsiau hyfforddiant gorfodol
e Adolygu'r gofynion presennol o ran nyrsys cofrestredig ar gyfer uned Raglan
a Caldicot. |



ﬂwedodd y staff wrthym:

Gwnaeth aelodau o'r staff y sylwadau canlynol:

ar y wardiau yn amlach.

Dywedodd rhai aelodau o'r staff wrthym fod y rheolwyr yn weladwy ac yn hawdd
mynd atynt ond dywedodd aelodau eraill o'r staff yr hoffent weld uwch-reolwyr

Y camau nesaf

Lle rydym wedi nodi gwelliannau a phryderon uniongyrchol yn ystod ein harolygiad
y mae'n ofynnol ir gwasanaeth gymryd camau yn eu cylch, cant eu nodi yn
atodiadau'r adroddiad arolygu llawn.

Pan fyddwn yn nodi pryderon sy'n peri risg uniongyrchol i ddiogelwch cleifion,
gofynnwn i'r bwrdd iechyd gymryd camau brys. Caiff y pryderon hyn eu hamlinellu
yn yr atodiadau ac maent yn amlinellur camau a gymerwyd gan y bwrdd iechyd i
amddiffyn diogelwch cleifion ac sydd wedi'u cymeradwyo gennym ni. Rydym hefyd
yn darparu tabl manwl o welliannau a nodwyd yn ystod yr arolygiad lle byddwn yn
gofyn i'r gwasanaeth ddweud wrthym am y camau y mae'n eu cymryd i ymdrin a'r
meysydd hyn ac i wella ansawdd a diogelwch gwasanaethau gofal iechyd. Yn ogystal,
rydym yn amlinellu pryderon a godwyd ac yn cydnabod y rhai a ddatryswyd yn ystod
yr arolygiad.

Ar yr adeg briodol, bydd AGIC yn gofyn i'r bwrdd iechyd gadarnhau bod camau wedi'u
cymryd yn unol ag ymatebion y rheolwyr a ddogfennwyd yn y cynllun gwella. Rydym
hefyd yn gofyn i fyrddau iechyd ddarparu tystiolaeth ddogfennol or camau a
gymerwyd a/neu’r cynnydd a wnaed.




